
   Ăнса пытăр сухамăр касси

   Василий Давыдов-Анатри | Сăвă

   Пурнăçа çĕнетсе пырасси

Килет мар-и пиртен, хамăртан.

Ăнса пырĕ сухамăр касси

Çĕр ĕçне чунтанах юратсан.



Ялăм-йышăм ĕçре туптанни

Çĕклет мар-и хĕрӳ чунăма.

Хал парать çут хĕвел ялкăшни

Малалла çĕкленуллĕн утма.



Ялăм-йышăм, сана ыр сунса

Ян-ян кайтăр сар кайăк сасси.

Ай, ĕçлер-и çанна тавăрса, —

Ăнса пытăр сухамăр касси!

  